
CYMUNED BUAN 

Cofnodion Cyfarfod o’r Cyngor, a’i gynhaliwyd Nos Iau, 

12fed o Fawrth 2026 

Yng Nghlwb Chwaraeon Pwllheli, Efailnewydd am 7.30 yh 

 

Presennol: 

Cynghorwyr 

Hughie Williams, Phil Roberts, Anne Jones, Catherine Hughes, Tesni Jones, Wynne 
Davies a Nia Jane Owen-Midwood (Clerc) 

  
Ymddiheuriadau 

Cynghorydd Anwen Davies (Sirol), Nia Jones, Dafydd Llewelyn Williams, 

Gareth Roberts, Einir Lewis, Rhys Jones. 

 

Cadarnhau Cofnodion 

Bu i Hughie Williams a Anne Jones gadarnhau bod cofnodion 9fed o Chwefror, 2026 
yn gofnod cywir. 

 

Materion yn codi 

Cwblhau’r Mandate HSBC 

Bu i PR arwyddo’r mandate banc.  Mi fydd angen i’r Clerc ei chyflwyno i’r Banc er 
mwyn diweddaru’r cofnod.  

 

Diwedd flwyddyn ariannol 25/26 a Archwiliad Mewnol Cyngor Gwynedd 

Bu i ni drafod trefniadau diwedd y flwyddyn ariannol 25/26.  Gofynnwyd i’r Clerc 
gysylltu gyda DLlW er mwyn gofyn os fyddai BACSTAL yn cwblhau’r taflenni ar ein 
cyfer. Wedi derbyn y gwaith papur yma, cytunwyd i’r Clerc gysylltu gyda Archwilio 
Mewnol Cyngor Gwynedd er mwyn trefnu’r archwiliad. 

 

Gohebiaeth 

Aelodaeth Un Llais Cymru  

Trafodwyd Aelodaeth Un Llais Cymru am 2026/2027, a chytunwyd i’w dalu. 

 

 



Hyfforddiant Bioamrywiaeth 

Trafodwyd e-bost Un Llais Cymru a rhoddwyd diweddariad ar yr hyfforddiant 
bioamrywiaeth.  Cytunwyd i dalu’r anfoneb am yr hyfforddiant. 

Nodwyd y syniad o greu bordor glaswellt yn y cae chwarae ar gyfer byd natur.   

Nodwyd y syniad o symud hen deiars o Winllan Bach i’r Cae Chwarae, ein bwriad 
wedyn oedd eu llenwi gyda phridd a phlannu blodau gwyllt. Cytunwyd i’r Clerc 
gysylltu gyda Eleri Williams o’r Pentref i drafod y syniad ymhellach. 

 

Llythyr Tom Froom 

Darllenwyd cynnwys llythyr Tom Froom yn gofyn am gymorth ariannol.  Nodwyd na 
fyddem yn gallu rhoi cyfraniad ariannol i unigolion. Gofynnwyd i’r Clerc wneud 
ymholiadau i benderfyniad Cyngor Tref Nefyn. 

 

Ceisiadau Cynllunio 

Ni wnaeth unrhyw Gynghorydd ddatgan diddordeb yn unrhyw Gais Cynllunio. 

 

Cais Cynllunio 

Rhif Cais: C26/0057/33/RC – Rhan o Gae Ger Penboncyn, Boduan, Pwllheli, LL53 
6DR (Ail gyflwyniad o gais wrthodwyd yn flaenorol i ddiddymu cytundeb 106 yn 
ymwneud a chodi tŷ fforddiadwy a ganiatawyd o dan gyfeirnod C10D/0017/33/LL) – 
Cytunwyd i gefnogi’r cais. 

 

C24/0704/33/LL – Cais ôl-weithredol yn ymwneud a chodi adeilad i gadw 
hofrennydd, creu helipad, ac estyniadau i’r tŷ – Ynys, Edern, Pwllheli, Gwynedd. 
LL53 8UA 

 

Nodwyd bod yr achos yn wedi mynd i Apél. Cytunwyd i ddisgwyl rwan nes y cawn 
ymateb gan yr Adran Gynllunio. Nid oedd unrhyw ddiweddariad. 

 

Materion Ariannol 

Bu i’r Cynghorwyr dderbyn y datganiadau Banc – 04/02/26-03/03/26. 

Cysoniad banc o ddyddiad : 

04/02/2026 – 03/03/2026 - £1,847.57c 
 

Cafodd 7 siec eu harwyddo yn ystod y mis gan y Cynghorydd Phil Roberts a’r 
Cynghorydd Catherine Hughes. Roedd cyfanswm y sieciau yn £504.84c. 

 



Siec Rhif 200945 Ad-daliad i’r Clerc am stampiau £13.92c 
 

Siec Rhif 200946 
 

Hurio Ystafell yn Clwb Chwaraeon 
Pwllheli, Efailnewydd 
 

£20.00 

Siec Rhif 200947 
 

Costau Teithio’r Clerc £4.68c 

Siec Rhif 200948 
 

Cyllid a Thollau £56.40c 

Siec Rhif 200949 
 

Cyflog y Clerc (Mis 12) £225.84c 

Siec Rhif 200950 
 

Un Llais Cymru – Hyfforddiant 
Bioamrywiaeth 
 

£84.00 

Siec Rhif 200951 
 

Aelodaeth Un Llais Cymru £100.00 

 

Unrhyw fater arall 

Arian Lightsource – Fferm Solâr 

Nodwyd bod y Clerc wedi cysylltu gyda Lightsource 05/01/26 i holi am arian y Fferm 
Sôlar.  Bu iddynt gysylltu gyda’r Clerc 07/01/26 er mwyn cadarnhau enw’r safle yn 
llawn.  Bu i’r Clerc ymateb iddynt 08/01/26. Bellach maent wedi cadarnhau y bydd 
swm o £5,762.64 yn cael ei dalu i’n cyfrif ganol mis Chwefror. 

Trafodwyd y mater yma yn ystod ein cyfarfod heno.  Nid ydym wedi derbyn yr arian 
hyd yma, gofynnwyd i’r Clerc wneud ymholiadau pellach. 

 

Adran Briffyrdd 

Gofynnwyd i’r Clerc gysylltu gyda’r Adran Briffyrdd i adrodd ar gwynion godwyd: 

• Tŷ Capel, Boduan – Nodwyd bod angen stripyn o darmac ar hyd ochr y ffordd, 
yn dilyn dirywiad yn y ffordd. 

• Nodwyd yr angen i farbio i lawr o Plas Boduan - i lawr o’r Plas gyda’r llyn, 
coed ydi’r rhain sydd wedi tyfu o ochr y Plas. 

• Yn ystod mis Tachwedd bu I mi adrodd ar y gwyn isod: 

Nodwyd bod angen i arwydd gael ei osod cyn y bryn (hump) wrth ddod i 
mewn i Foduan o gyfeiriad Nefyn, arwydd a fyddai’n tynnu sylw i arafu’n 
sylweddol cyn mynd drosto tuag at Hen Ysgol. Angen i’r arwydd dynnu sylw 
gyrrwyr i arafu cyn cyrraedd ben y bryn – fel yr arwydd sy’n goleuo ym 
Mhentref Pontllyfni. Yn ddiweddar bu bron i ddamwain ddifrifol ddigwydd lle 
oedd car wedi dod i’r cyffordd – wrth yr hen Ysgol yn barod i ymuno â’r lôn 
fawr, pan ddaeth car o gyfeiriad Nefyn yn gyrru dros 70mya a ddim yn sôn am 
arafu. Mi fyddai hon wedi gallu bod yn ddamwain angheuol. Gofynnwyd i’r 
Clerc gysylltu gyda’r Adran Briffyrdd i nodi’r gwyn.  A oes unrhyw 
ddiweddariad ? 

 



Unrhyw fater arall 

Diolchwyd y Cynghorwyr am y gwaith barbio ar Lôn Llyn, Boduan sydd wedi digwydd 
yn ddiweddar – taclus iawn. Cytunwyd i NJ gysylltu er mwyn diolch i’r Adran Briffyrdd 
am drefnu’r gwaith. 

 

Ysbyty Bryn Beryl 

Trafodwyd y problemau parcio sydd yna yn Ysbyty Bryn Beryl heno, ble nodwyd un 
cynghorydd bod hi’n broblem parcio yno.  Nodwyd nad yw’r tri lle parcio, sydd tu 
allan i’r hen fynedfa wedi eu marcio’n glir.  Mae diffyg parcio sylweddol yno, yn 
enwedig i’r cyhoedd sydd gyda bathodyn glas. 

 

Gofynnwyd i’r Clerc gysylltu gyda Mike Parry (cyn Faer Pwllheli) er mwyn dod a hyn 
i’w sylw, a hefyd gofyn beth yw pwrpas y “containers” yn y lle parcio sydd yn y top, a’i 
holi oes bwriad i symud rhain, gan eu bod yn cymryd llefydd parcio ychwanegol yno. 
Gall MP gyfeirio’r Clerc at y person cywir. 

 

 

 


